
	1. Ֆինանսների նախարարություն
	22.10.2021թ.

	
	թիվ 01/8-4/17112-202

	Նախագծի ընդունումը հիմնավորող փաստաթղթերի համաձայն գումարները նախատեսվում է հատկացվել «Էլեկտրոնային առողջապահության ազգային օպերատոր» ՓԲԸ-ին՝ դրամաշնորհի ձևով: Սակայն նախագծում նշվածի մասին տեղեկություններ առկա չեն: Այս կապակցությամբ գտնում ենք, որ նախագծի նման բովանդակությամբ հաստատման պարագայում ՀՀ առողջապահության նախարարությունը դրամաշնորհի տրամադրումը պետք է իրականացնի ՀՀ կառավարության 24/12/2003թ. N 1937-Ն որոշմամբ հաստատված կարգով կազմակերպված մրցույթի եղանակով:
	                     Ընդունվել է: 
        Նախագծի հավելվածում կատարվել են համապատասխան փոփոխություններ, որպեսզի նպատակային դրամաշնորհը տրամադրվի «Էլեկտրոնային առողջապահության ազգային օպերատոր» ՓԲԸ-ին` ոլորտում միակ Օպերատորին:

	1. Ֆինանսների նախարարություն
	12.11.2021թ.

	
	թիվ 01/8-3/18430-2021

	1. ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 39-րդ տողի համաձայն՝ հատուկ կամ բացառիկ իրավունքի առկայության հիմքով՝ մեկ անձից կարող են կատարվել պետության և համայնքի հիսուն տոկոսից ավել մասնակցությամբ առևտրային կազմակերպությունից այնպիսի ապրանքների, աշխատանքների և ծառայությունների ձեռքբերում, որոնք չեն կարող իրականացվել այլ տնտեսավարող սուբյեկտների կողմից:
Նախագծին կից հիմնավորման համաձայն՝ Նախագծով հատկացվող միջոցների հաշվին «Էլեկտրոնային առողջապահության ազգային օպերատոր» ՓԲԸ-ն ստեղծելու  է պատվաստանյութերի պահպանման ջերմաստիճանային ռեժիմի վերահսկման ապարատածրագրային համակարգ, կորոնավիրուսային համավարակի դեմ պայքարի նպատակով իրականացվող պատվաստումների հետ կապված կողմնակի ազդեցությունների մշտադիտարկման համակարգ, պաստվաստումների հետ կապված հաշվետվողական համակարգ: 
Այս կապակցությամբ առաջարկում ենք քննարկել հատկացվելիք միջոցների հաշվին՝ վերոնշյալ կարգավորումների համաձայն ընկերությունից մեկ անձից գնման ձևով գնումն իրականացնելու հնարավորության հարցը, եթե ծառայությունների ձեռքբերումը չի կարող իրականացվել այլ տնտեսավարող սուբյեկտների կողմից:
2. Առաջարկում ենք Նախագծի NN 3-րդ, 4-րդ, 6-րդ և 7-րդ հավելվածներում խմբագրել Նախագծով 1053 ծրագրի «Առողջապահության համաշխարհային կազմակերպության միջոցներով «Հայաստանի Հանրապետությունում COVID-19-ին արձագանքման ծրագրի իրականացում» ծրագիր» միջոցառման անվանումը, նկարագրությունը և արդյունքային չափորոշիչները՝ ՀՀ ֆինանսների նախարարի 23.01.2017թ. N 311-Ա հրամանի 1-ին կետով հաստատված Ծրագրային բյուջետային ձևաչափով ծրագրերի և միջոցառումների մեթոդական ձեռնարկի 5-րդ «Ծրագրի միոցառումները» բաժնով սահմանված պահանջներին համապատասխան, իսկ նշված միջոցառման «11015» դասիչն անհրաժեշտ է փոխարինել «11016» դասիչով:
3. Առաջարկում ենք Նախագծին կից հավելվածներում ավելացնել դրամաշնորհային միջոցների և համաֆինանսավորման տարանջատումն արտացոլող՝ «Հայաստանի Հանրապետության 2021 թվականի պետական բյուջեի մասին»  օրենքի N 1 հավելվածի N 5 աղյուսակի և ՀՀ կառավարության 2020 թվականի դեկտեմբերի 30-ի № 2215-Ն որոշման N 5 հավելվածի N 4 աղյուսակի, հավելվածը՝ հանելով Նախագծի N 5 հավելվածը:
Միաժամանակ, ոչ ճիշտ ձևակերպումներից և վրիպակներից խուսափելու նպատակով կից Ձեզ է ներկայացվում Նախագծի լրամշակված տարբերակը (վերջինում անհրաժեշտ է ներառել նաև «Հայաստանի Հանրապետության 2021 թվականի պետական բյուջեի մասին»  օրենքի N 10 հավելվածում նախատեսվող փոփոխությունը)՝ սահմանված կարգով ընթացք տալու համար:
	1. Չի ընդունվել
       ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 39-րդ տողը կիրառելի չէ, քանի որ ՀՀ կառավարության և «Էլեկտրոնային առողջապահության ազգային օպերատոր» ՓԲԸ-ի (Օպերատոր) միջև 01.09.2017թ.-ին կնքված կոնցեսիայի պայմանագրի համաձայն, միակ Օպերատորը ապահովում է հանրապետությունում էլեկտրոնային առողջապահության համակարգի բնականոն գործունեությունը և վերջինս չի հանդիսանում պետության հիսուն տոկոսից ավել մասնակցությամբ ստեղծված առևտրային կազմակերպություն: Բացի այդ, այս դեպքում ոչ թե ձեռք է բերվում առանձին ծառայություն` այլ դրամաշնորհը նպատակային տրամադրվում է համակարգի գործունեությունն ապահովող  Օպերատորին` խիստ պահանջված ապարատածրագրային համակարգերը ստեղծելու նպատակով, որպես տվյալ ոլորտի գործունեության խթանման նպատակով պետական բյուջեից Օպերատորի կանոնադրական խնդիրների իրականացման նպատակով անհատույց տրամադրվող դրամական հատկացում, համաձայն 24.12.2003թ.-ի N 1937-Ն որոշմամբ հաստաված հավելվածի 4-րդ կետի: 
2. Ընդունվել է 
     Նախագծի  հավելվածներում կատարվել են համապատասխան փոփոխություններ:












3. Ընդունվել է մասամբ
Համապատասխան փոփոխությունները կատարվել են Նախագծին կից հավելվածներում: 
       Նախագծի Հավելված 5-ը չի հանվել որովհետև  հատկացումն առաջարկվում է թողնել  դրամաշնորհի ձևով: 
        «Հայաստանի Հանրապետության 2021 թվականի պետական բյուջեի մասին»  օրենքի N 10 հավելվածը չի ավելացվել, որովհետև սույն նախագիծը ծառայության մեկ անձից գնում չի նախատեսում:



